
Ndaa Cati Seɗɗa Nder Yimre Nde Sheehu Usmanu Ɓii Foduye Yusɓi Wi’eteende: 
YIMRE BEEGE ANNABIIJO 

1.​ ​ 1.​ Miɗo yetta zaati tagoyɗo zaati Muhammadu, 
2.​ Fuɗɗoode gimɗi ko mantiraa ɗum Ahmadu, 
3.​ Nder maayo kaamili nder kamaalu Muhammadu, 
4.​ Miɗo yettta Allah taganɗo en oo Ahmadu, 
5.​ Laatiiɗo asli tageefo maako Muhammadu. 
 

2.​ 1.​ Jarnaaɗo ngeendam maayo ruuhu jihaaji fu, 
2.​ Yari haari hoodjani waddi yarni geɗaaɗo fu, 
3.​ Ngam maako geeto tagaama kam he jamaadu fu, 
4.​ Laatiiɗo Baaba tageefo fu ngam huunde fu, 
5.​ Iwoyii to annooraaji ɗin ɗi Muhammadu. 
 

3. ​ 1.​ Miɗo yetta modjuɗo saahoriiɗo Muhammadu, 
2.​ Laatiiɗo hoore ko saahoraa ɗum Ahmadu, 
3.​ Asliiji caahu mbaɗaaka sey he Muhammadu,  
4.​ Miɗo yetta Allah nulanɗo en oo Ahmadu, 
5.​ Ɓurnaaɗo tagle Giɗaaɗo maako Muhammadu. 
 

4.​ 1.​ Yaa Allah tedduɗo dumnu teddule maaɗa fu, 
2.​ Dow ngeedju Annabi ɓurgu ngeedju tageefo fu, 
3.​ Ɓeydaa cowaa cowcowtiraaɗi he darja fu, 
4.​ Yaa Allah dumnu salaatu kam he salaamu fu, 
5.​ Dow o cuɓaaɗo caɗaaɗo maaɗa Muhammadu. 
​  

5.​ 1.​ Woɓɓe nde anndi Cuɓaaɗo joonyii dammuɗe, 
2.​ Mantooɓe maako he muuya wayke no konka ɗe, 
3.​ Sofndoo he ndum ndumto nganam keɓa mbolwaɗe, 
4.​ Woɓɓe mbaɗii ladabuu he nangtoya kunnduɗe, 
5.​ Heɓe cemta mantugo Annabiijo Muhammadu.​

